



ՈՐՈՇՈՒՄ
 8 մայիսի 2013 թվականի (150Ա
ք.Երևան
«ՏՐԱՆՍՖՈՐՄ ԷՆԵՐՋԻ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԱՄՐԱԿԻՑ-2» ՓՈՔՐ ՀԻԴՐՈԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ 

Հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի բ) կետը, 23-րդ հոդվածը և Հայաստանի Հանրապետության էներգետիկայի կարգավորող հանձնաժողովի 2002 թվականի հունվարի 30-ի «Հայաստանի Հանրապետության էներգետիկայի բնագավառում գործունեության լիցենզավորման կարգը հաստատելու մասին» (4 որոշումը, ինչպես նաև հաշվի առնելով Հայաստանի Հանրապետության հանրային ծառայությունները կարգավորող հանձնաժողովի 2012 թվականի դեկտեմբերի 4-ի «Արարատ ՋԷԳ» փակ բաժնետիրական ընկերության «Ամրակից-2» փոքր հիդրոէլեկտրակայանի գույքն օտարելուն համաձայնություն տալու մասին» (500Ա որոշումը և այն, որ «Ամրակից-2» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիան ուժի մեջ է մտել 2001 թվականի օգոստոսի 17-ին` Հայաստանի Հանրապետության հանրային ծառայությունները կարգավորող հանձնաժողովը որոշում է. 
1. Բավարարել «Տրանսֆորմ Էներջի Գրուպ» սահմանափակ պատասխանատվությամբ ընկերության հայտը և տրամադրել Հայաստանի Հանրապետության Լոռու մարզի Ամրակից և Տաշիր համայնքների վարչական տարածքներում` Ձորագետ գետից սնվող «Կամենկա-Վանաձոր» ջրատարի վրա կառուցված «Ամրակից-2» փոքր հիդրոէլեկտրակայանում, էլեկտրական էներգիայի (հզորության) արտադրության լիցենզիա՝ մինչև 2016 թվականի օգոստոսի 17-ը գործողության ժամկետով:

2. Հաստատել «Տրանսֆորմ Էներջի Գրուպ» սահմանափակ պատասխանատվությամբ ընկերության «Ամրակից-2» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիայի պայմանները (հավելված): 

3. «Տրանսֆորմ Էներջի Գրուպ» սահմանափակ պատասխանատվությամբ ընկերությանը` ընդունել ի գիտություն, որ «Լոռիբերդ» հիդրոէլեկտրակայանի կարգաբերման-գործարկման աշխատանքներն սկսելու պահից «Ամրակից-2» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիան ուժը կորցրած կճանաչվի: 
4. Ուժը կորցրած ճանաչել՝

1) Հայաստանի Հանրապետության էներգետիկայի կարգավորող հանձնաժողովի 2001 թվականի օգոստոսի 17-ի «Շինարար» արտադրական կոոպերատիվին էլեկտրական էներգիայի արտադրության լիցենզիա տրամադրելու մասին» (36 որոշումը.
2) Հայաստանի Հանրապետության հանրային ծառայությունները կարգավորող հանձնաժողովի 2005 թվականի հունվարի 14-ի «Շինարար» արտադրական կոոպերատիվի Էլեկտրական էներգիայի (հզորության) արտադրության (0047 և (0063 լիցենզիաները վերաձևակերպելու մասին» (2Ա որոշումը: 

5. Սույն որոշումն ուժի մեջ է մտնում ստորագրման պահից։ 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 
Շ. ԿԻՐԱԿՈՍՅԱՆ 
 ք. Երևան
 8 մայիսի 2013թ.
 ժամը 1600

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

